
Ekadanta Stuti by Madasura

એકદન્તસ્તુતિઃ મદાસુરેણ પ્રોક્તા

ગૃત્સમદ ઉવાચ -

મદાસુરઃ પ્રણમ્યાદૌ પરશું યમસન્નિભમ્ ।
તુષ્ટાવ વિવિધૈર્વાક્યૈઃ શસ્ત્રં બ્રહ્મમયં ભયાત્॥ ૧॥
મદાસુર ઉવાચ -

નમસ્તે શસ્ત્રરાજાય નમસ્તે પરશો મહન્ ।
તેજઃપુઞ્જમયાયૈવ કાલકાલાય તે નમઃ॥ ૨॥
એકદન્તસ્ય યદ્વીર્યં સ્વધર્મસ્થાપનાત્મકમ્ ।
ત્વમેવ નાત્ર સન્દેહો રક્ષ માં શરણાગતમ્॥ ૩॥
કાલરૂપસ્ત્વમેવેહ મહાપ્રલયસૂચકઃ ।
કઃ સમર્થશ્ચ તે વેગસહને દેહધારકઃ॥ ૮॥
અતસ્ત્વાં પ્રણમામ્યેવ જ્યોતીરૂપં મહાદ્ભુતમ્ ।
રક્ષ માં ભયભીતં વૈ શરણાગતવત્સલ!॥ ૫
નમસ્તે એકદન્તાય માયામાયિકરૂપિણે ।
સદા બ્રહ્મમયાયૈવ ગણેશાય નમો નમઃ॥ ૯॥
મૂષકારૂઢરૂપાય મૂષકધ્વજિને નમઃ ।
સર્વત્ર સંસ્થિતાયૈવ બન્ધહીનાય તે નમઃ॥ ૧૦॥
ચતુર્બાહુધરાયૈવ  લમ્બોદર સુરૂપિણે ।
નાભિશેષાય વૈ તુભ્યં હેરમ્બાય નમો નમઃ॥ ૧૧॥
ચિન્તામણિધરાયૈવ ચિત્તસ્થાય ગજાનન ! ।
નાનાભૂષણયુક્તાય ગણાધિપતયે નમઃ॥ ૧૨॥
અનન્તવિભવાયૈવાનન્તમાયાપ્રચાલક! ।
ભક્તાનન્દપ્રદાત્રે તે વિઘ્નેશાય નમો નમઃ॥ ૧૩॥

યોગિનાં યોગદાત્રે તે યોગાનાં પતયે નમઃ ।
યોગાકારસ્વરૂપાય હ્યેકદન્તપ્રધારિણે॥ ૧૪॥
માયાકારં શરીરં તે એકશબ્દઃ પ્રકથ્યતે ।
દન્તઃ સત્તામયસ્તત્ર મસ્તકસ્તે નમો નમઃ॥ ૧૫॥
માયાસત્તાવિહીનસ્ત્વં તયોર્યોગધરસ્તથા ।
કસ્ત્વાં સ્તોતું સમર્થઃ સ્યાદતસ્તે વૈ નમો નમઃ॥ ૧૬॥
શરણાગતપાલાય શરણાગતવત્સલ ।
પુનઃ પુનઃ સિદ્ધિબુદ્ધિપતે તુભ્યં નમો નમઃ॥ ૧૭॥
રક્ષ મામેકદન્તસ્ત્વં શરણાગતમઞ્જસા ।
ભક્તં ભાવેન સંપ્રાપ્તં સંસારાત્તારયસ્વ ચ॥ ૧૮॥
ઇતિ મદાસુરેણ પ્રોક્તા એકદન્તસ્તુતિઃ સમાપ્તા । ૨.૫૪

